
Efni: Umsögn stjórnar Atvinnuþróunarfélags Þingeyinga um tillögu til þingsályktunar
um áætlun um vernd og orkunýtingu landsvæða -  þingmál 207.

Eftirfarandi var bókað á fundi stjó rnar félagsins 28. m ars sl.:

Fyrir liggur í  tölvupósti erindi frá  umhverfis- og samgöngunefnd Aiþingis þar sem félaginu 
ergefinn kostur á að senda inn athugasemdir vegna tillögu til þingsályktunar um áætlun 
um vernd og orkunýtingu landsvæða sem byggir á lokskýrslu verkefnisstjónar 3. áfanga 
verndar- og orkunýtingaráætlunar 2013-2017.

Málið rætt og ljóst að skoðanir stjórnarmanna til þess að virkjanakostir og landsvæði séu 
flokkuð íorkunýtingarflokk eða verndarflokk, ístað biðflokks, án þessfullnaðarmats sem 
lög nr. 48/2001 um verndar- og orkúnýtingaráætlun áskilja, eru skiptar. Fyrir liggur að 
verkefnisstjórn sem falið var að meta einstaka kosti var ekkigefinn sá tími sem 
nauðsynlegur hefði verið íljósi þeirra matsþátta sem 4. mgr. 3. gr. laganna áskilur að 
metnir skuli. Þannig reyndist einungis unnt að meta með fullnægjandi hætti verndargildi 
þeirra staða/svæða sem til umfjöllunar voru. Vegna faglegra annmarka var ekki talið unnt 
að leggja mat á önnur efnahagsleg áhrif nýtingar en þau sem snúa að ferðaþjónustu ásamt 
þvíað mat var lagt á áhrif á beitarafnot og veiðihlunnindi. Þá var talið að rannsóknir á 
samfélagslegum áhrifum nýtingar væru ekki á þvístigi að unnt væri að leggja þær til 
grundvallar matinu. Sú túlkun verkefnisstjórnarinnar á lögunum að samfélagslegir og 
hagrænir þættir geti ekki haft áhrif á flokkun svæða í  verndarflokk stenst hins vegar ekki 
að mati stjórnarinnar enda skýrt í  1. mgr. 6. gr. laganna að íverndarflokk skuli setja 
landsvæði sem rétt sé að friðlýsa gagnvart orkuvinnslu að teknu tilliti til sjónarmiða sem 
fram  koma í 4. mgr. 3. gr. laganna en þar er einmitt áskilið að matið skuli byggja á öllum 
þremur þáttum sjálfbærrar þróunar (umhverfi, efnahagur, samfélag) .

Á starfssvæði félagsins eru tvö svæði og samtalsfimm virkjanakostir teknir í„nýja 
afgreiðslu"eins og það er skilgreint ílokaskýrslu verkefnisstjórnarinnar. Um er að ræða 
vatnasvið Skjálfandafljóts og fjóra skilgreinda virkjanakosti þar og er svæðið allt, og þar

með umræddir virkjankostir, flokkað í verndarflokk. Fremrinámar og virkjankostur þar er 
svo flokkaður í  orkunýtingarflokk.

Að mati stjórnar félagsins er það afar óheppilegt að löggjafinn hafi með lögum nr. 
48/2011 skapað óraunhæfar væntingar um að hlutlægt m at og fagleg aðferðafræði sem 
byggði á öllum þremur þáttum sjálfbærrar þróunar (umhverfi, efnahagur, samfélag) gæ ti 
legið þeirri flokkun sem áætlunin byggir á tilgrundvallar. Ljóst er að sá tímarammi sem 
lögin gefa til verksins útlokar það, eins og gerð er grein fyrir í  lokaskýrslu 
verkefnisstjórnar 3. áfanga.

O fanrituðu er hér m eð kom ið á fram færi sem um sögn stjórnar félagsins um  
þingsályktunartillöguna.

V irðingarfyllst,

